
Na osnovu čl. 12.stav 1. tačka j), 13. stav 1. tačka e) i 18. stav 1. tačka b) Ustava Kantona 

Sarajevo („Službene novine Kantona Sarajevo“, br. 1/96, 2/96-Ispravka, 3/96-Ispravka, 16/97, 
14/00, 4/01 i 28/04), čl.  3.,  6. i 20. Zakona o ustanovama („Službeni list RBiH“, br. 6/92, 8/93 i 
13/94) i čl. 71. i 80. Zakona o socijalnoj zaštiti, zaštiti civilnih žrtava rata i zaštiti porodice sa 
djecom („Službene novine Kantona Sarajevo“, br. 16/02, 8/03, 2/06, 21/06 i 17/10), Skupština 
Kantona Sarajevo je, na sjednici od _______ 2011. godine, donijela 

 
          Prijedlog 
      
 
     

O D L U K U 
o izmjenama i dopuni Odluke o osnivanju Javne ustanove  

„Kantonalni centar za socijalni rad“ 
 

 
 

Član 1. 
 

U Odluci o osnivanju Javne ustanove „Kantonalni centar za socijalni rad” („Službene novine 
Kantona Sarajevo“, br. 27/06,  31/07), u članu 2. (Naziv i sjedište ustanove) stav (2)  mijenja se i 
glasi:  

„Član 2. 
(Naziv i sjedište ustanove) 

 
(2) Sjedište Kantonalnog centra je u Sarajevu, ulica Gatačka broj 80“. 
 
 
 

Član 2. 
 
 Član 4. mijenja se i glasi:  

 
„Član 4. 

(Šifra djelatnosti) 
 

(1)   Šifra djelatnosti Kantonalnog centra određena je prema Odluci o klasifikaciji djelatnosti 
Bosne  i Hercegovine 2010 („Službeni glasnik Bosne i Hercegovine“broj 47/10 i glasi: 
 (2)   88.99   Ostale djelatnosti socijalne zaštite, bez smještaja“. 
 
 

Član 3. 
 

 U članu 9. (Odgovornost i obaveze ustanove prema osnivaču) stav (2) tačka b), iza riječi 
„poslovanju ustanove“, dodaju se riječi: „ i godišnji Program rada ustanove“. 
 
 

Član 4. 
 

 Ovlašćuje se Zakonodavno pravna komisija Skupštine Kantona Sarajevo da utvrdi 
Prećišćeni tekst Odluke o osnivanju Javne ustanove „Kantonalni centar za socijalni rad“. 
 
 



 
Član 5. 

 
 Ova Odluka stupa na snagu osmog dana od dana objavljivanja u „Službenim novinama 
Kantona Sarajevo“. 
 
 
 
 
 
 
 
 
Broj:           PREDSJEDAVAJUĆA 
Sarajevo,            SKUPŠTINE KANTONA SARAJEVO 
 
        Prof.dr Mirjana Malić  
 
               

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
O B R A Z L O Ž E NJ E 

 
 
 

I   PRAVNI OSNOV 
 
 Pravni osnov za donošenje Odluke o izmjenama i dopuni Odluke o osnivanju Javne 
ustanove „Kantonalni centar za socijalni rad” sadržan je u odredbama Ustava Kantona Sarajevo 
(„Službene novine Kantona Sarajevo“, br. 1/96, 2/96-Ispravka, 3/96-Ispravka, 16/97, 14/00, 4/01 i 
28/04) i to: 

- članu 13. stav 1. tačka e) kojim je propisano da je Kanton Sarajevo zajedno sa 
Federacijom, samostalno ili u koordinaciji sa federalnim vlastima, nadležan za socijalnu politiku,  

- članu 18. stav 1. tačka b) kojim je propisano da Skupština Kantona donosi zakone i druge 
propise u okviru izvršavanja nadležnosti kantona, izuzev propisa koji su ovim Ustavom ili zakonom 
dati u nadležnosti Vlade Kantona. 

 
Pravni osnov je sadržan i u odredbama: 
- Zakona o socijalnoj zaštiti, zaštiti civiljnih žrtava rata i zaštiti porodice sa djecom 

(„Službene novine Kantona Sarajevo“, br. 16/02, 8/03, 2/06 i 21/06),   
- članu 71. kojim je propisano, između ostalog, da Skupština Kantona osniva kantonalne 

ustanove socijalne zaštite kao javne ustanove, koje se osnivaju radi:obavljanja stručnih i drugih 
poslova iz oblasti socijalne zaštiter, zbrinjavanja odrešenih kategorija korisdnika socijalne zaštite, 
proučavanja pojava i problema u oblasti socijalne zaštite. 

-članu 80. kojim je propisano da je Kantonalni centar za socijalni rad višefunkcionalna 
ustanova socijalne zaštite, organizirana kao centralna institucija, otvorena za saradnju sa nevladinim 
organizacijama i drugim organizacijama koje na principima suvremenog, stručnog, socijalnog rada 
uz angažiranje potrebnih profila stručnjaka, organizira, supervizira i sprovodi ciljeve socijalne 
zaštite u Kantonu Sarajevo. 

 
- Zakona o ustanovama („Službeni list RBiH“, br. 6/92, 8/93 i 13/94) i to: 
- članu 3. kojim je utvrđeno da se za obavljanje javne službe osniva javna ustanova, da se 

pod javnom službom u smislu ovog zakona podrazumijeva  trajno i nesmetano obavljanje 
djelatnosti u javnom interesu Republike Bosne i Hercegovine (u daljem tekstu: Republika), opštine 
ili gradske zajednice, te da javnu ustanovu može osnovati Skupština Republike Bosne i 
Hercegovine (u daljem tekstu: Skupština R BiH), Skupština opštine, Skupština gradske zajednice i 
vjerske zajednice, samostalno ili sa drugim pravnim odnosno fizičkim licem, kada nadležna 
Skupština ocijeni da za njeno osnivanje postoji javni interes. 

- članu 6. Zakona o ustanovama kojim je propisano ko donosi akt o osnivanju ustanove te 
obavezan sadržaj akta o osnivanju ustanove. 

- članu 20. kojim je propisano da ustanova može promijeniti sjedište uz saglasnost Osnivača. 
 
 
 
II   RAZLOZI ZA DONOŠENJE 

 
Članom 20. Zakona o ustanovama („Službeni list RBiH“, br. 6/92, 8/93 i 13/94) 

je propisano da ustanova može promijeniti sjedište uz saglasnost Osnivača. 
Članom 9. Odluke o osnivanju Javne ustanove“Kantonalni centar za socijalni rad“ takođe je 

utvrđena između ostalog, obaveza Ustanove da pribavi saglasnost Osnivača prilikom promjene 
sjedišta.  

 
 Imajući u vidu naprijed utvrđenu obavezu, neophodno je, prije svega,  pristupiti izmjeni 
osnivačkog akta JU „Kantonalni centar za socijalni rad“ u segmentu promjene adrese sjedišta ove 



ustanove, s obzirom da je Ustanova promijenila adresu sjedišta, preselila iz ulice Azize 
Šaćirbegović broj 2 u ulicu Gatačka broj 80.  
 
 Ovom Odlukom je izvršena i izmjena u dijelu šifre djelatnosti ustanove, budući da je istu 
potrebno uskladiti sa Odlukom o klasifikaciji djelatnosti Bosne i Hercegovine 2010 ( „Službeni 
glasnik Bosne i Hercegovine“, broj 47/10). 
  
 Ovom Odlukom je izvršena dopuna odredbi koje se odnose na obaveze ustanove prema 
osnivaču u smislu obaveznog dostavljanja jednom godišnje Osnivaču Programa rada Ustanove, s 
obzirom da je   odredbama Ustava Kantona Sarajevo propisano da Skupština Kantona utvrđuje 
politiku i donosi prigrame razvoja Kantona, a što je ovom ministarstvu i ustanovama iz oblasti 
socijalne zaštite utvrđeno i kao programski zadatak predviđen Programom rada Skupštine Kantona 
Sarajevo i Programom rada Vlade Kantona Sarajevo. 
 
 
 III   OBRAZLOŽENJE POJEDINIH ODREDBI 
 
 Član 1. – Ovim članom se mijenja adresa sjedišta JU“Kantonalni centar za socijalni rad“. 
 Član  2. – Izvršeno je usklađivanje šifre djelatnosti Ustanove sa Odlukom o klasifikaciji 
djelatnosti Bosne i Hercegovine 2010 ( „Službeni glasnik Bosne i Hercegovine“, broj 47/10). 
 Član 3. – Ovom odredbom se definiše obaveza Ustanove da jednom godišnje Osnivaču 
dostavlja godišnji Program rada. 
 Član 4. – Propisuje organ Skupštine Kantona Sarajevo koji će utvrditi prečišćeni tekst 
Odluke o osnivanju Kantonalne javne ustanove „Disciplinski centar za maloljetnike“. 
 Član 5.. – Utvrđuje rok stupanja na snagu ove Odluke. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Na osnovu člana 12. stav 1. tačka j), 13. stav 1. tačka e.) i 18. stav 1. tačka b.) 
Ustava Kantona Sarajevo ("Službene novine Kantona Sarajevo", broj 1/96, 2/96, 
3/96, 16/97, 14/00, 4/01 i 28/04), članova 3. i 6. Zakona o ustanovama ("Službeni 
list RBiH", broj 6/92, 8/93 i 13/94) i članova 71. i 80. Zakona o socijalnoj zaštiti, 
zaštiti civilnih žrtava rata i zaštiti porodice sa djecom ("Službene novine Kantona 
Sarajevo", broj 16/02, 8/03 i 2/06), Skupština Kantona Sarajevo je, na sjednici od 
1. septembra 2006. godine, donijela   

ODLUKU   

O OSNIVANJU JAVNE USTANOVE "KANTONALNI CENTAR ZA SOCIJALNI RAD"   

Član 1.  
(Osnivač i status ustanove)   

(1) Kanton Sarajevo (u daljnjem tekstu: Osnivač) osniva Javnu ustanovu "Kantonalni 
centar za socijalni rad" (u daljnjem tekstu: Kantonalni centar).   

(2) Kantonalni centar ima svojstvo pravnog lica, koje stiče upisom u sudski registar 
kod Kantonalnog suda u Sarajevu.   

Član 2.  
(Naziv i sjedište ustanove)   

(1) Naziv ustanove je: Javna ustanova "Kantonalni centar za socijalni rad".   

(2) Sjedište Kantonalnog centra je u Sarajevu, ulica Azize Šaćirbegović broj 2.   

Član 3.  
(Djelatnost i organizacione jedinice)   

(1) Djelatnost Kantonalnog centra je:   

a)    otkrivanje, praćenje i proučavanje problema iz oblasti socijalne zaštite,   

b)    objedinjavanje rada službi,   

c)    usaglašavanje metoda i kriterija rada,   

d)    neposredno organiziranje socijalne zaštite,   

e)    primjena mjera i propisa iz oblasti socijalne zaštite,   

f)    izrada jedinstvenog programa i izvještaja rada za potrebe Kantona,   

g)    podsticanje i organiziranje aktivnosti od preventivnog značaja za oblast 
socijalne zaštite,   

h)    neposredno pružanje usluga socijalnog rada,   

i)    rješavanje u prvom stepenu zahtjeva za ostvarivanje prava u okviru nadležnosti,   

j)    obavljanje poslova u oblasti porodične zaštite, zaštite odgojno zanemarene 
djece, te učestvovanje u izvršavanju odgojnih mjera i mjera zaštitnog nadzora,   

k)    obavljanje poslova organa starateljstva utvrđene Porodičnim zakonom, drugim 
zakonima i propisima,   



l)    obavljanje savjetodavnog rada,   

m)    saradnja sa građanima, mjesnim zajednicama, državnim organima i 
ustanovama, udruženjima, pravosudnim organima, policijskim upravama i drugim 
organima koji mogu doprinijeti unapređivanju kvaliteta socijalnog rada i socijalne 
zaštite,   

n)    podsticanje dobrovoljnog rada, dobrotvornih i drugih djelatnosti,   

o)    vođenje propisane evidencije, izdavanje uvjerenja i drugih potvrda,   

p)    prikupljanje dokumentacije o korisnicima socijalne zaštite,   

q)    dostavljanje podataka Ministarstvu za rad, socijalnu politiku, raseljena lica i 
izbjeglice Kantona Sarajevo,   

r)    obavljanje i drugih poslova utvrđenih Zakonom o socijalnoj zaštiti, zaštiti civilnih 
žrtava rata i zaštiti porodice sa djecom i opštim aktima ustanove.   

(2) Djelatnost iz stava (1) ovog člana Kantonalni centar obavlja putem službi 
socijalne zaštite kao svojih unutrašnjih organizacionih jedinica.   

(3) Organizacione jedinice Kantonalnog centra nemaju svojstvo pravnog lica.   

(4) Kantonalni centar je višefunkcionalna ustanova socijalne zaštite, organizirana 
kao centralna institucija, otvorena za saradnju sa nevladinim i drugim 
organizacijama, koje na principima savremeno, stručnog rada, socijalnog rada uz 
angažovanost potrebnih profila stručnjaka, organizira, supervizira i provodi ciljeve 
socijalne zaštite u Kantonu Sarajevo.   

Član 4.  
(Šifra djelatnosti)   

(1) Šifra djelatnosti Kantonalnog centra određena je prema Odluci o standardnoj 
klasifikaciji djelatnosti ("Službene novine Federacije BiH", broj 28/98, 36/98 i 
47/98) i glasi:   

(2) 85.323 Ostale djelatnosti socijalne zaštite, bez smještaja.   

Član 5.  
(Način promjene djelatnosti)   

Kantonalni centar može proširiti ili promijeniti djelatnost iz člana 4. ove Odluke, o 
čemu odluku donosi Osnivač.   

Član 6.  
(Sredstva za osnivanje i odgovornosti u pravnom prometu)   

(1) Objekti i oprema koje je Kantonalni centar preuzeo od bivše "RO za socijalni rad 
Sarajevo" su svojina Osnivača.   

(2) Kantonalni centar je takođe preuzeo prava i obaveze bivše "RO za socijalni rad 
Sarajevo".   

(3) Za svoje obaveze Kantonalni centar odgovara svom svojom imovinom - potpuna 
odgovornost.   

(4) Osnivač Kantonalnog centra je odgovoran za obaveze ove ustanove do visine 
osnivačkog uloga.   



Član 7. 
(Izvori i način obezbjeđivanja sredstava)   

Sredstva za rad Kantonalnog centra obezbjeđuju se iz:   

a)    Budžeta Kantona Sarajevo,   

b)    ličnog učešća korisnika,   

c)    donacija,   

d)    drugih izvora, u skladu sa zakonom.   

Član 8.  
(Način raspolaganja sredstvima)   

Kantonalni centar raspolaže sredstvima u skladu sa Zakonom o izvršavanju Budžeta 
Kantona Sarajevo.   

Član 9.  
(Odgovornost i obaveze ustanove prema Osnivaču)   

(1) Kantonalni centar je odgovoran Osnivaču za rezultate svog rada i djelovanja u 
svim oblastima za koje je nadležan.   

(2) Obaveze Kantonalnog centra prema Osnivaču su da:   

a)    pribavi saglasnost Osnivača kod svih statusnih promjena (promjena naziva, 
sjedišta, djelatnosti i drugih promjena utvrđenih zakonom),   

b)    da jedanput godišnje Osnivaču podnosi izvještaj o poslovanju ustanove,   

c)    druge obaveze utvrđene zakonom.   

Član 10.  
(Organ upravljanja i način imenovanja)   

(1) Organ upravljanja u Kantonalnom centru je Upravni odbor.   

(2) Predsjednika i članove Upravnog odbora imenuje i razrješava Vlada Kantona 
Sarajevo u skladu sa zakonom i podzakonskim aktima.   

(3) Upravni odbor se sastoji od pet članova od kojih se, u pravilu, jedan član imenuje 
iz reda stručnih zaposlenika ustanove.   

(4) Predsjednik i članovi Upravnog odbora imenuju se na period od četiri godine i 
mogu biti ponovo imenovani.   

(5) Direktor ustanove ne može biti član Upravnog odbora.   

Član 11.  
(Način razrješavanja organa upravljanja)   

Vlada Kantona Sarajevo može razriješiti predsjednika i članove Upravnog odbora i 
prije vremena na koje su imenovani u skladu sa zakonom.   

Član 12.  
(Usklađivanje općih akata)   



Upravni odbor je obavezan da u roku od 30 dana od dana stupanja na snagu ove 
Odluke uskladi opće akte ustanove sa odredbama ove Odluke, zakonom i 
podzakonskim aktima.   

Član 13. 
(Saglasnosti na akte)   

Saglasnost na osnovni opći akt Pravila, kao i opći akt kojim se uređuju plaće, 
organizacija rada, druga važna pitanja između zaposlenika i poslodavca, kao i 
organizacija i sistematizacija poslova Kantonalnog centra daje Ministarstvo za rad, 
socijalnu politiku, raseljena lica i izbjeglice Kantona Sarajevo.   

Član 14.  
(Organ rukovođenja i način imenovanja)   

(1) Organ rukovođenja u Kantonalnom centru je direktor.   

(2) Direktora imenuje Upravni odbor na osnovu javnog konkursa, uz saglasnost 
Vlade Kantona Sarajevo.   

(2) Uslovi za imenovanje direktora utvrđuju se u Pravilima ustanove u skladu sa 
zakonom.   

Član 15.  
(Vršilac dužnosti direktora)   

(1) U periodu do imenovanja direktora, poslove predstav- ljanja i zastupanja 
Kantonalnog centra će obavljati vršilac dužnosti direktora, kojeg imenuje Upravni 
odbor.   

(2) Vršilac dužnosti direktora ima sva prava i dužnosti koje po zakonu ima direktor.   

(3) Vršilac dužnosti direktora može rukovoditi Kantonalnim centrom do imenovanja 
direktora, a najduže 6 mjeseci, od dana njegovog imenovanja.   

(4) Upravni odbor je dužan imenovati direktora u roku od 60 dana od dana 
imenovanja Upravnog odbora.   

Član 16.  
(Organ kontrole poslovanja i način imenovanja)   

(1) Organ kontrole poslovanja Kantonalnog centra je Nadzorni odbor koji se sastoji 
od tri člana.   

(2) Predsjednika i članove Nadzornog odbora imenuje i razrješava Vlada Kantona 
Sarajevo, u skladu sa zakonom i podzakonskim aktima.   

(3) Jedan član Nadzornog odbora se imenuje, u pravilu, iz reda stručnih zaposlenika 
ustanove.   

Član 17.  
(Nadzor nad radom ustanove)   

Nadzor nad zakonitošću rada Kantonalnog centra vrši Ministarstvo za rad, socijalnu 
politiku, raseljena lica i izbjeglice Kantona Sarajevo.   

Član 18. 
(Upis u sudski registar)   



Na osnovu ove Odluke izvršit će se, na zahtjev ovlaštenog lica, promjena upisa 
ustanove u sudski registar.   

Član 19. 
(Prelazna odredba)   

(1) Organ rukovođenja, upravljanja, nadzora i lica izabrana u te organe nastavljaju 
sa radom do isteka vremena na koje su imenovani.   

(2) Kantonalni centar nastavlja sa radom po odredbama ove Odluke i preuzima 
zaposlenike koji nastavljaju sa statusom koji su do sada imali, sredstva, opremu, 
arhivu i dokumentaciju, sredstva za rad, finansijska prava i obaveze ove ustanove.   

Član 20.  
(Završna odredba)   

Stupanjem na snagu ove Odluke prestaje da važi Odluka o transformaciji "RO za 
socijalni rad Sarajevo" u "Gradski centar za socijalni rad Sarajevo" ("Službene 
novine Grada Sarajevo", broj 2/92), Odluka o preuzimanju prava osnivača Javne 
ustanove "Gradski centar za socijalni rad Sarajevo" ("Službene novine Grada 
Sarajevo", broj 6/92) i Odluka o preuzimanju prava osnivača Javne ustanove" 
Gradski centar za socijalni rad" Sarajevo ("Službene novine Kantona Sarajevo", broj 
11/97).   

Član 21. 
(Stupanje na snagu)   

Ova Odluka stupa na snagu narednog dana od dana objavljivanja u "Službenim 
novinama Kantona Sarajevo".   

Broj 01-05-25654/06 
1. septembra 2006. godine 

Sarajevo   

Predsjedavajuća 
Skupštine Kantona Sarajevo 

Meliha Alić, s. r.   

 
 







 
 
 
 
 
 



 

 
 



 







 
 
 
 
 
 



Uputstvo iz prethodnog stava donosi ministar.   

^lan 78.   

Kantonalno ministarstvo vodi evidenciju ustanova i drugih 
organizacija i udru`enja koje obavljaju djelatnost socijalne 
za{tite.   

^lan 79.   

Ustanove su du`ne svojim aktom utvrditi organizaciju, 
sistematizaciju rada u ustanovama i radnim jedinicama, na~in 
prijema i otpusta korisnika, kao i normative stru~nog kadra u 
odnosu na broj {ti}enika i druga pitanja organizovanja rada u 
skladu sa Zakonom o ustanovama i ovim zakonom.   

Saglasnost na akte ustanove socijalne za{tite, kao i na propisane 
normative, daje Kantonalno ministarstvo.   

2. Kantonalni centar za socijalni rad   

^lan 80.   

Kantonalni centar za socijalni rad je vi{efunkcionalna ustanova 
socijalne za{tite, organizirana kao centralna institucija, 
otvorena za saradnju sa nevladinim organizacijama i drugim 
organizacijama koje na principima suvremenog, stru~nog, socijalnog 
rada uz anga`iranje potrebnih profila stru~njaka, organizira, 
supervizira i sprovodi ciljeve socijalne za{tite u Kantonu 
Sarajevo.   

^lan 81.   

Centar za socijalni rad kao javnu ustanovu na koju se prenose 
javna ovla{tenja, u skladu sa Zakonom o ustanovama, osniva 
Skup{tina Kantona i utvr|uje organizaciju, vrstu i stepen stru~ne 
spreme stru~nih radnika u odnosu na broj stanovnika koje pokriva 
Centar.   

Radi efikasnosti u radu, Centar vr{i neposrednu socijalnu za{titu, 
putem slu`bi koje se osnivaju za podru~je op}ina udru`enih u 
Kanton Sarajevo ili slu`bi u sjedi{tu Centra.   

^lan 82.   

Aktom o osnivanju Centra utvr|uju se me|usobna prava, obaveze i 
odgovornosti osniva~a i Centra.   

^lan 83.   

Centar putem slu`bi neposredno obavlja poslove koji su mu 
stavljeni u nadle`nost Federalnim zakonom i ovim zakonom:   

 otkriva, prati i prou~ava probleme iz oblasti socijalne 
za{tite;   



 objedinjava rad slu`bi;   
 usagla{ava metode i kriterije rada;   
 neposredno organizira socijalnu za{titu;   
 primjenjuje mjere i propise iz oblasti socijalne za{tite,   

 
 


